
	Անհրաժեշտ է հստակեցնել ներկայացված նախագծի ընդունման իրավական հիմքը, քանի որ նախագծի նախաբանում, ինչպես նաև նախագծին կից ներկայացված հիմնավորման մեջ որպես իրավական ակտի ընդունման հիմք նշվում են «Բռնադատվածների մասին» օրենքի 6-րդ և 7-րդ հոդվածները: Մինչդեռ համաձայն «Բռնադատվածների մասին» օրենքի /այսուհետ՝ Օրենք/ 6-րդ հոդվածի՝ բնակարանային պայմանների բարելավման կարիք ունենալու դեպքում բռնադատվածներին սեփականության իրավունքով տրամադրվում է սահմանված չափով հողատարածք բնակարանային անհատական շինարարության համար՝ այդ նպատակի համար արտոնյալ պայմաններով հատկացնելով երկարաժամկետ վարկ: Ինչ վերաբերում է Օրենքի 6-րդ հոդվածով նախատեսված արտոնությանը, ապա հարկ է նշել, որ ՀՀ կառավարության 2000 թվականի հուլիսի 20-ի N 410 որոշմամբ արդեն իսկ Հայաստանի Հանրապետության պետական բյուջեից վարկեր են տրամադրվել բռնադատվածներին և նրանց առաջին հերթի ժառանգներին:Վերոգրյալի կապակցությամբ հարկ է անդրադառնալ ՀՀ Սահմանադրության 6-րդ հոդվածին, որի 2-րդ մասի պահանջների համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
Այդ առումով անհրաժեշտ է նկատի ունենալ նաև «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջները, որոնց համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
    Ելնելով վերոգրյալից՝ նախագծի նախաբանում անհրաժեշտ է հստակ նշել այն իրավական ակտի հոդվածը, որից բխում է ներկայացված իրավական ակտի ընդունումը: 
	Ընդունվել է ի գիտություն
	Նախագծի նախաբանից հանվել է հղումը իրավական ակտին, քանի որ որևէ իրավական ակտում նման դրույթ չկա, սակայն կա քաղաքական կամք, նման նախադեպ, ինչպես նաև բանավոր պայմանավորվածություն ՀՀ վարչապետի աշխատակազմի հետ՝ բռնադատվածների վարկային պարտավորությունները զիջելու վերաբերյալ, ինչին դրական է արձագանքել նաև Ֆինանսների նախարարությունը:

	3.
	ՀՀ վարչապետի աշխատակազմ
29.03.2019թ.
02/11.6/12840-2019

	1. Նախագծի 1-ին կետով առաջարկվում է ՀՀ 2002-2012 թթ. պետական բյուջեներով նախատեսված միջոցների հաշվին բռնադատվածներին բնակարանային պայմանների բարելավման նպատակով հատկացված արտոնյալ պայմաններով երկարաժամկետ վարկի գումարների՝ վարկառուների կողմից 2019թ. հունվարի 1-ի դրությամբ չվճարված մնացորդային մասը և ժամկետանց պարտավորությունների դիմաց հաշվարկված տույժերը վերաձևակերպել որպես ՀՀ կառավարության կողմից վերջիններիս տրամադրված պետական ֆինանսական աջակցություն:
	Նշվածից անհասկանալի է, թե ի՞նչ է իրենից ենթադրում «վերաձևակերպել» դրույթը, հարկ է նկատի ունենալ, որ պարտավորությունների դադարման հիմքերը ամրագրված են ՀՀ քաղաքացիական օրենսգրքի 27-րդ գլխում, հետևաբար՝ պարտավարությունները կարող են դադարել միայն ՀՀ քաղաքացիական օրենսգրքի վերը նշված գլխում թվարկված պարտավորությունների դադարման հիմքերով։
2. Նախագծի 1-ին կետում նշված «2019 թվականի հունվարի 1-ի  դրությամբ» բառերը առաջարկում ենք փոխարինել «սույն որոշման ուժի մեջ մտնելու դրությամբ» բառերով։
3. «Նորմատիվ իրավական ակտերի մասին» ՀՀ օրենքի 2-րդ հոդվածի 1-ին մասի 3-րդ և 5-րդ կետերի և 6-րդ հոդվածի 5-րդ մասի համատեքստում անհրաժեշտ է հիմնավորել նախագծի նորմատիվ բնույթ ունենալու հանգամանքը։
	Ընդունվել է

